
Voorbeelddokument 11:
 SEQ CHAPTER \h \r 1NG KERK NOORDELIKE SINODE

MEMORANDUM VAN OOREENKOMS AANGEGAAN DEUR EN TUSSEN :

Die Noordelike Sinode van die Nederduitse Gereformeerde Kerk, hierna genoem "die Sinode" en hierin verteenwoordig deur : 

Gerhardus Johannes Badenhorst

In sy hoedanigheid as Taakspanleier vir Beleid, Strategie, Ooreenkomste en Hulpbronne van die Diensraad vir Getuienis van die Noordelike Sinode,

wat met die ondertekening hiervan verklaar dat hy die nodige bevoegdheid daarvoor ontvang  het,

EN
Inserv, (Instituut vir Strategiese Dienste) ‘n bediening van Missionserv Trust hierna genoem "Inserv" en hierin verteenwoordig  deur : 

Willem Jakobus Botha 

In sy hoedanigheid as Bestuurder van Inserv
wat met die ondertekening hiervan verklaar dat hy die nodige bevoegdheid daarvoor ontvang het.


Aangesien die Sinode besluit het om die ondersoek en verslag, soos gespesifiseer in "Addendum A" by hierdie ooreenkoms, aan Inserv op te dra, en Inserv besluit het om die opdrag te aanvaar, kom die Partye nou soos volg ooreen:


1.  DOEL VAN DIE OOREENKOMS

Die insameling van die inligting, en die lewering van die verslag "Gemeentes met 'n Missie", en ander goedere deur Inserv, soos gespesifiseer in "Addendum A" by hierdie ooreenkoms.


2.  VOORWAARDES VAN DIE OOREENKOMS


Die Sinode onderneem om die gekwoteerde vergoeding van R 14 100 te betaal, soos gespesifiseer in punt 2 van "Addendum A" by hierdie ooreenkoms. Dit word ooreengekom dat die bedrag in drie paaiemente betaalbaar is en die laaste bedrag is slegs betaalbaar indien die verteenwoordiger van die Sinode, volgens sy diskresie, tevrede is dat die opdrag afgehandel is, en die goedere en verslag gelewer is, volgens die spesifikasies vervat in "Addendum A".


3. BEËINDIGING VAN OOREENKOMS

Hierdie ooreenkoms eindig wanneer volledige betaling vir die opdrag deur Inserv ontvang is.


4. INHOUD VAN MEMORANDUM

Die Partye  bevestig dat hulle die inhoud van hierdie memorandum gelees het, dit begryp en dit vrywillig onderteken.


Die Partye aanvaar hierdie memorandum as die volledige en enigste rekord van die ooreenkoms en dat geen onderneming anders as dié vervat in hierdie ooreenkoms deel sal uitmaak van die ooreenkoms nie, tensy dit deur beide partye as sodanig bevestig en onderteken is.

5.  Dispuuthantering

In die geval van enige dispuut m.b.t. die bepalinge van die ooreenkoms, kom die partye ooreen dat sodanige dispuut verwys sal word na 'n onafhanklike arbiter waarop hulle sal ooreenkom. Die uitslag van die arbitrasie sal finaal en bindend wees vir albei partye.

Geteken op hierdie  ……………… dag van   
.............................………………………….   20……

te …………………………………………….................

Namens die Sinode   .............. ..................................................………………………………….

As getuie    .….…………………................................................................................…………….

Geteken op hierdie  ……………  dag van  
...........................…………………………..…  20…….

te …………........................…………………………...
Namens Inserv .......................................................................……….……………………………


As getuie ..................................................................................................……………………......

 SEQ CHAPTER \h \r 1ADDENDUM A

1.
Opdrag aan Inserv (Instituut vir Strategiese Dienste)  

* Om die vraelyste van die SDG oor getuienis deur gemeentes (2006) in die Noordelike Sinode so volledig as moontlik in te win en te kontroleer

* Om die nodige databasis-lêers in Microsoft Exel-formaat voor te berei en om die nodige voorbereidings vir datavaslegging te doen

* Om die inligting uit die vraelyste van die gemeentes in die Noordelike Sinode so akkuraat en volledig in te sleutel

* Om voldoende kontrole vir korrektheid van ingesleutelde data te doen

* Om die nodige dataverwerking en interpretasie van inligting vir die opstel van die verslag te doen

* Om ‘n deeglike verslag in Microsoft Word-formaat volgens die spesifikasies van die Sinodale Diensraad vir Getuienis op te stel

* Om die verslag redaksioneel te versorg

* Om die nodige hardekopieë van die verslag te produseer

* Om die nodige elektroniese lêers van die databasis, verwerkings van data en die verslag op die benodigde getal CD’s te plaas

2.
Kwotasie en Betaling van rekening:

Die totale vergoedingsbedrag vir die navorsingsprojek oor getuienis deur gemeentes  wat deur Inserv (Instituut vir Strategiese Dienste)  vir die Noordelike Sinode onderneem word is R 14 100.00 (veertien duisend een honderd rand) wat in drie paaiemente uitbetaal sal word:

- ‘n Eerste oorbetaling op 30 September 2006 van ‘n bedrag van R 4 000.00 (vier duisend rand)

- ‘n Tweede oorbetaling op 30 November 2006 van R4 000.00 met ontvangs van ‘n kort vorderingsverslag.

Die laaste oorbetaling op 28 Februarie 2007 met ontvangs van die verlangde CD’s en hardekopié van die databasis en verslag van ‘n bedrag van R 6 100.00 (ses duisend een honderd rand) as balans. (Die volledige kwotasie word as bylae aangeheg).

3.
Teikendatums:

* Die datum waarop gemeentes gevra is om alle vraelyste te lewer, is 30 September 2006.

* Die datum vir voltooiing en oorhandiging van die databank en die verslag is 28 Februarie 2007.

4.
Subkontraktering van werk:

* Inserv (Instituut vir Strategiese Dienste) mag hulp vir spesifieke aspekte van die projek inkontrakteer, maar sal self vir die vergoeding van sulke hulp verantwoordelik wees. 

* Die klousule ivm vertroulikheid moet in sulke subkontraktering verreken word. 

* Inserv (Instituut vir Strategiese Dienste) sal steeds aanspreeklik bly vir die gehalte, tydsdoelwitte, ens wanneer van ingekontrakteerde hulp gebruikgemaak word.

5.
Vertroulikheid en Kopiéreg:

* Voltooide vraelyste van gemeentes bly die eiendom van die Noordelike Sinode en moet sodanig hanteer word dat ongemagtigde persone nie daarin insae sal kry en verleentheid vir gemeentes of die Sinode veroorsaak kan word nie.

* Voltooide vraelyste moet direk na afloop van die ondersoek in ‘n verseëlde pak/bondel aan die sinodale kerkkantoor besorg word om daarmee te handel volgens argiefvoorskrifte.

* Die databasis en verslag gaan via die internet aan die publieke domein beskikbaar gestel word. Inserv (Instituut vir Strategiese Dienste) word hiermee gemagtig om alle inligting wat in die databasis en verslag verskyn, ook vir sy eie navorsing en publikasies te gebruik.

6.
Formaat van Databasis en Verslag:

* Die datalêers moet met die Microsoft-program Excel geskep word, sodat belangstellendes die hele databasis vanaf die sinodale webwerf kan aflaai - en hulle eie verwerkings kan doen indien hulle só sou verkies.

* Die elektroniese lêers van die verslag moet met die Microsoft-program Word geskep word.

* Die databasis-lêers en verslag moet op CD aan die kerkkantoor van die Sinode en aan die Taakgroepleier vir Beleid, Strategie, Ooreenkomste en Hulpbronne (van die SDG)(ds GJ Badenhorst) oorhandig word voor of op die teikendatum (28 Februarie 2007).

* Benewens die elektroniese weergawe moet ‘n harde kopié van die verslag ook op genoemde teikendatum aan die Taakspanleier oorhandig word.

* Daar moet gestreef word na bondigheid in die verslag - en omslagtigheid moet vermy word. 

* In elke hoofstuk behoort daar kortliks kommentaar gelewer te word op die resultate van die vraelyste. Gevolgtrekkings en aanbevelings kan ook gemaak word om die kerk na verbeterde bediening te lei. Aangesien daar nie vorige opnames bestaan waarmee vergelykings getref kan word nie, sal tendense nog nie maklik uitgewys kan word nie. Waar ander data of statistiek (soos in “Kerkspieël 5") beskikbaar is, kan dit  verhelderend betrek word soos moontlik.

7.
Inhoud en Struktuur van Verslag:

Die verslag getiteld “GEMEENTES MET ‘N MISSIE” moet onder andere die volgende inhoud bevat, wat soos volg in hoofstukke ingedeel kan word:

*1.
‘n Hoofstuk getiteld “Gemeentelike Gerigtheid op Buite-Kerklikes”  wat die gegewens hieroor uit die vraelyste sinvol uiteensit en bespreek. Kommentaar, gevolgtrekkings en aanbevelings word verlang.

*2.
‘n Hoofstuk getiteld “Werk saam met die NGK-Familie” wat die gegewens van die opname hieroor sinvol uiteensit en bespreek. Geleenthede vir die vorming van nuwe plaaslike getuienisforums behoort aangedui te word.  Kommentaar, gevolgtrekkings en aanbevelings kan volg.

*3.
‘n Hoofstuk getiteld “Samewerking met ander kerke en sendingorganisasies” waarin ‘n lys verskyn van alle sendingorganisasies of (ander) kerke onder wie se gesag getuieniswerkers wat deur gemeentes van die Sinode ondersteun word, werksaam is. Hierdie lys moet in kolom 1 die naam van die kerk/organisasie met wie saamgewerk of onder wie se gesag gewerk word, bevat, en in kolom 2  die name van die gemeentes wat werkers onder hulle gesag ondersteun. Kommentaar, gevolgtrekkings en aanbevelings kan volg.

*4.
‘n Hoofstuk getiteld “Bediening aan Gemeenskappe in Gemarginaliseerde Woongebiede”  wat die gegewens van die opname hieroor sinvol uiteensit en bespreek. Geleenthede vir spesifieke gemeentes in hierdie verband behoort aangedui te word.  Kommentaar, gevolgtrekkings en aanbevelings kan volg. Hierdie gegewens is belangrik omdat die NG Kerk as “witboordjie-kerk” bekendstaan.

*5.
‘n Hoofstuk getiteld “Ander Plaaslike Subkulture vir Bearbeiding” wat die gegewens van die opname hieroor sinvol uiteensit en bespreek. Geleenthede in hierdie verband behoort uitgewys te word. Kommentaar, gevolgtrekkings en aanbevelings kan volg. Hierdie gegewens is belangrik omdat die NG Kerk nog in ‘n kulturele ingeslotenheid vasgevang is.

*6.
‘n Hoofstuk getiteld “Ondersteuning van Wêreldsending deur gemeentes” wat die gegewens van die opname hieroor sinvol uiteensit en bespreek. Die lig wat die vraelys se laaste paar afdelings hierop werp, moet tesame met die afdeling oor sinodaal-gesteunde wêreldsending onder die loep geneem word. Kruiskulturele werk in alle lande buite Suid-Afrika moet in ‘n lys met twee kolomme genoem word. In kolom 1 die naam van die land ter sprake, en in kolom 2 die name van die gemeentes wat betrokke is by sending/getuieniswerk in daardie lande (alles in alfabetiese orde). Kommentaar, gevolgtrekkings en aanbevelings kan volg. Indien so ooreengekom tussen Inserv en die Sinode na evaluering van beskikbare data en verdere kostebepalings, kan ‘n kaart of kaarte wat die inligting beter toelig, verskaf word.

*7.
‘n Hoofstuk getiteld “Finansiële Bronne en Besteding aan Getuieniswerk” wat die gegewens wat uit die vraelyste hieroor bekom is, sinvol uiteensit en bespreek. Gemeentes wat uitstaan, kan ge-identifiseer word. Kyk na die verhoudinge tussen wat binnelands/plaaslik bestee is, aan ander kerke se werkers, die rol van geloofsoffers, ens. Kommentaar, gevolgtrekkings en aanbevelings kan volg.

*8.
‘n Hoofstuk getiteld “Getuieniswerkers en Geloofsending” waarin ‘n lys van die leraars en lidmate van gemeentes van die Sinode (alfabeties) verskyn, wat as getuieniswerkers werksaam is en wat afhanklik is van finansiële ondersteuning wat hulle self moes werf (geloofsending). Hierdie lys moet in kolom 1 die naam van die werker bevat, in kolom 2 sy/haar e-pos of ander adres, en in kolom 3 die naam van die gemeente aan wie hy/sy verbonde is - en in kolom 4 die teikengebied waar die persoon werk.  ‘n Tweede soortgelyke lys met die name van alle ander getuieniswerkers van NGK-gemeentes buite die Sinode en van ander kerke moet ook verskaf word, sodat ‘n prentjie gevorm kan word van die ekumeniese samewerking van die NG Kerk aan getuieniswerk en sending.  Kommentaar oor die waarde/impak van geloofsending, gevolgtrekkings en aanbevelings kan volg. 

*9.
‘n Hoofstuk getiteld “Gemeentes se behoeftes in verband met getuienis vir die aandag van die Sinode (SDG)”  wat die gegewens van die opname hieroor sinvol uiteensit en bespreek. Moontlik kan wenke vir oplossings gesuggereer word.

*10.
‘n Hoofstuk getiteld “Indikasies van suksesverhale vir verdere ondersoek” waarin gemeentes se name (alfabeties) in kolom 1 gekoppel word aan aanduidings wat hulle in die vraelys gegee het van suksesverhale wat hulle sou kon deel met ander in kolom 2. Kommentaar, gevolgtrekkings en aanbevelings kan volg.

*11.
‘n Hoofstuk getiteld “Teikengebiede van werkers  waarop die ondersteuning van die gemeentes toegespits is” waarin ‘n lys verskyn van die teikenlande/gebiede (alfabeties) waarin alle getuieniswerkers wat deur die gemeentes van die Sinode ondersteun word, werksaam is. Hierdie lys moet in kolom 1 die naam van die land/teikengebied bevat waar die werker werksaam is, in kolom 2 die name van getuieniswerkers wat daar werksaam is, en in kolom 3 die name van die gemeentes van die Sinode wat die werkers steun. Kommentaar, gevolgtrekkings en aanbevelings kan volg.

*12.
‘n Hoofstuk getiteld “Gemeentes wat getuieniswerkers ondersteun” waarin drie lyste verskyn:  (1) ‘n Lys van die gemeentes van die Sinode (alfabeties) wat getuieniswerkers ondersteun. Hierdie lys moet in kolom 1  die naam van die gemeente van die Sinode wat getuieniswerkers ondersteun, bevat, in kolom 2 die name van die getuieniswerkers wat ondersteun word, en in kolom 3 die teikengebiede/lande waar hierdie werkers arbei. (2) ‘n Lys van gemeentes wat nie getuieniswerkers ondersteun nie. (Hierdie gemeentes kan wel andersoortige bedieninge behartig). In kolom 1 kom die naam van die gemeente (alfabeties), in kolom 2 enige getuienisprojekte waarby hulle wel betrokke is. Gemeentes wat heeltemal niks tov getuienis doen nie, se name verskyn in hierdie lys, en in kolom 2 word bloot “Geen” aangedui. Kommentaar, gevolgtrekkings en aanbevelings kan volg.

*13.
‘n Hoofstuk getiteld “Kontakbesonderhede van gemeentes se kontakpersone vir getuienis” moet die name van die gemeentes van die Sinode alfabeties weergee, die posadres van die gemeente, die telefoonnommers van die gemeente, die naam van die gemeente se kontakpersoon vir sending/getuienis, die kontakpersoon se selfoonnommer, sy/haar huisfoonnommer en sy/haar e-posadres. Die formaat wat gevolg is in die Sinode van Oos-Transvaal se publikasie “Gesig na die Wêreld” kan as voorbeeld dien.

*14.
‘n Hoofstuk getiteld “Getuieniswerkers wat deur gemeentes in die Sinode ondersteun word”  waarin ‘n lys van alle sending/getuieniswerkers (alfabeties) wat deur gemeentes van die Sinode ondersteun word of by betrokke is, verskyn. Dit sluit al die kategorieë van werkers in hoofstukke 1 tot 4 hierbo in. Hierdie lys moet in kolom 1 die naam van die werker bevat, in kolom 2 die e-pos of ander adres van die werker, en in kolom 3 die name van alle gemeentes van die Sinode wat hulle ondersteun.

*15.
‘n Hoofstuk getiteld “Geordende sendingleraars van gemeentes” waarin ‘n lys van die geordende sendelingleraars (alfabeties) van gemeentes in die Sinode wat hoofsaaklik afgesonder/gesekondeer is vir sending- of uitreikwerk na buitekerklikes verskaf word. Hierdie lys moet in kolom 1 die sendelingleraar se naam bevat, in kolom 2 die naam van die gemeente wat hom/haar uitgestuur het, en in kolom 3 die land/gebied waar hy/sy werksaam is. Kommentaar, gevolgtrekkings en aanbevelings kan volg.

*16.
‘n Hoofstuk getiteld “Nie-geordende getuieniswerkers van die gemeentes” waarin ‘n lys van nie-geordende sending/getuieniswerkers (alfabeties) wat lidmate van die gemeentes van die Sinode is, verskyn. Hierdie lys moet in kolom 1 die naam van die nie-geordende sending/getuieniswerker bevat, in kolom 2 die gemeente wat hom/haar uitgestuur het se naam, en in kolom 3 die land/gebied waar hy/sy werksaam is. Kommentaar, gevolgtrekkings en aanbevelings kan volg.

*17.
‘n Hoofstuk getiteld “Gemeentes se ondersteuning van ander NGK-gemeentes se getuieniswerkers” waarin ‘n lys van die name van sending/getuieniswerkers (alfabeties) wat lidmate van ander NGK-gemeentes is en wat finansieel deur gemeentes van die Sinode ondersteun word, verskyn. Hierdie lys moet in kolom 1 die naam van die werker bevat, in kolom 2 die name van die gemeentes wat die werker ondersteun. Indien die werker se naam reeds in hoofstuk 1 en 2 verskyn het, kan die naam van sy/haar stuurgemeente in kolom 3 verskyn. Kommentaar, gevolgtrekkings en aanbevelings kan volg.

*18.
‘n Hoofstuk getiteld “Gemeentes se ondersteuning van ander kerke se getuieniswerkers” waarin ‘n  lys van lidmate van ander kerke (nie NGK-lidmate nie) (alfabeties) wat finansieel deur die gemeentes van die Sinode ondersteun word, verskyn. Hierdie lys moet in kolom 1 die naam van die werker bevat, in kolom 2 die naam van die gemeentes wat hom/haar ondersteun, en in kolom 3 die naam van die kerk of organisasie onder wie se gesag die werker in die teikengebied werk. Inligting oor besteding aan sulke werkers in vergelyking met die totale besteding kan ook verskaf word. Kommentaar, gevolgtrekkings en aanbevelings kan volg.

*19.
‘n Hoofstuk getiteld “Kontakbesonderhede van moontlik geskikte Sendingorganisasies, Opleidingsinstansies vir sending/getuienis, en Getuienisforums” moet die name van hierdie organisasies alfabeties verskaf, die posadres van die organisasie, die e-posadres, en die telefoonnommer(s) van die organisasie. Hierdie besonderhede kan in drie afdelings gerangskik word: Sendingorganisasies; Opleidingsinstansies; Getuienisforums. Hierdie inligting kan oorgeneem word uit die Sinode van Oos-Transvaal se publikasie “Gesig na die Wêreld” of ook uit die publikasie “South African Christian Handbook 2005-2006". Daar kan dalk ook kortliks genoem word waarvoor die organisasie hom beywer.

*20.
‘n Hoofstuk getiteld “Besonderhede van moontlike beskikbare en geskikte kursusse/programme vir getuienistoerusting” moet verskaf word. Ook hierdie besonderhede kan oorgeneem word uit die reeds genoemde twee publikasies.

Addendum B
10 Augustus 2006.

Beste Gert

Hiermee die kwotasie soos vir die hantering van die projek soos uiteengesit in die dokumente wat ek van jou ontvang het.  Ek vertrou dat die uiteinde van die projek tot voordeel en uitbreiding van die Koningkryk sal bydrae in elke verwagting van die kommissie.  

	KWOTASIE VIR SINODALE KOMMISSIE VIR SENDING 
	

	
	
	

	Koste-item
	Verantwoordelik
	 Bedrag 

	VERSPREIDING VAN VRAELYSTE
	
	

	Druk en versending van Vraelyste en Dekbrief: 
	SDG
	

	Koeverte
	SDG 
	

	Posseëls
	SDG
	

	Verpakking vir versending
	
	

	DATABASIS
	
	

	Ontwerp van databasis in .xls leer
	INSERV
	500.00 

	INSAMELING VAN INLIGTING
	
	

	Pos sortering
	INSERV
	100.00 

	Voorbereiding vir datavaslegging
	INSERV
	1,000.00 

	Telefoon en Epos kommunikasie
	INSERV
	2,300.00 

	Insleutel van Inligting: 125 (gemeentes)
	INSERV
	1,100.00 

	Kwaliteits kontrole op data
	INSERV
	400.00 

	VERSLAGSKRYWING
	
	

	 Dataverwerking Interpretasie van inligting
	INSERV
	3,000.00 

	Skryf van verslag volgens kriteria met kommentaar
	INSERV
	4,000.00 

	Redaksionele versorging
	INSERV
	500.00 

	Harde kopiee van verslag (x5)
	INSERV
	150.00 

	Elektroniese kopiee van verslag met data leers op CD
	INSERV
	50.00 

	ADMNISTRASIE
	
	

	Diverse
	
	1,000.00 

	
	
	

	
	Totaal =
	14,100.00 


Indien daar enige vrae is en verdere verduideliking verlang word, moenie huiwer om my te kontak nie.  

Saam in Sy Diens

Willie Botha


